
17,7 In tribesale . in noete miner ladete ih . an rief ih den herren unde ze gote
minem ih rief Vnde er erhorte uone sale heiligen sinem stimme mine unde
rouf min in gesihte in bescowede siner in gie in oren siniu

17,8 Beweget wart ist unde erbibente diu erde unde die gruntfeste der berge
getruobet sint unde beweget sint wande er zornich ist in

17,9 Vf fuor der ruche in zorne sinem unde daz fiur uon antluzce sinem enbran
die zanteren wurden enzuntet . sint uon ime

17,10 Er neicte die himile unde fuor nider . unde diu tunchele unter fuozzen
sinen

17,11 Unde fuor uf uf dem uollen der gewizzene unde flouch er flouch uf den
federen dere winte

17,12 Vnde sazte die uinstere hol . geberch sin in der umbeuerte siner gezelt hutte
. selide . sin daz uinster uolle wazzer in wolchen des luftes .

17,13 Die uile schinigen in beschowede siner wolchen zefuoren . zegiengen .
hagel . schiur unde zanteren des fiures .

17,14 Unde erluotte uone himile der herro unde der hohiste gab stimme sine
hagel unde zanteren des fiures

17,15 Vnde sante schoz . strale sine unde zefuorte sie . die bliche gemanichualtete
er unde getruobte sie

17,16 Unde erschinen die brunnen ursprinch der wazzere unde eroffenet erbaret
. endechet sint die gruntfeste des umberingis der erdun . Vone rafsunge
diner herro uone inblasunge des geistes zornes dines

17,17 Er sante uone obereste unde nam mih . unde zuo nam mih uone wazzeren
manigen

17,18 Er erratte . uz zuhte mih uone uianten minen den allersterchisten unde
uone den die hazzeten mih wande si gechreftiget waren uber mih

17,19 si fure chomen mih an dem tage noete . geneizide miner . unde wart der
herro schimaer

17,20 min Vnde uz beleitte mih in die wite . an die breitte heil . Nerte mih er tet
wande er wolte mih

17,21 Vnde wider gibit . lonet mir der herro nah rehte minem . unde nah der
liutere hante minere uergiltet er mir

17,22 Wande ih behielt die wege des herren noh unguotliche . ubellich getet uone
gote minem

17,23 Wande elliu urteile . gerihte siniu in gesihte miner . unde reht sine nihen
uertreib . ih wider stiez ih uone mir

17,24 Unde wise ih ungemeilget mit ime . unde behuote . behalte mih uone
unrehte mineme

17,25 Unde lonet . uergiltet mir der herro nah rehte mineme unde nah der liutere
. reinichheite hante minere in der beschowede . ze gesihte ougen sinere

17,26 Mit dem heiligen heilich wirdis du . unde mit manne dem unsculdigem
unsculdich wirdis du

17,27 Vnde mit dem erweletem erwelet wirdis du unde mit dem uerchertem .
ubilen wirdis du ubil uercheret

17,28 Wande du liut den diemuotigen heil neres du tues . unde ougen dere
ubermuoten diemuotiges du genideres du

17,29 Wande du erliuhtes liehtfaz min herro got min erliuhte uinstere mine
17,30 Wande in dir wirde ih enzuchit uone der bechorunge besuochunge . unde

in gote mineme ubergen uberstige ih die muer
17,31 Got o min unbewollen wech sin gespraeche . gechoese des herren mit fiure

erliutertiu . ersuohtiu . beschirmaere ist er aller gewartenten . uersehenten
. ane in gedingenten

17,32 Wande wer welih got ane den herren . oder wer . welih got ane got unseren
.

17,33 Got der uf gegurtet hatmihmit der chrefte . unde gesezcet hat ungemeilget
wech minen

17,34 der der uolmachet hat fuozze mine also der hirzze unde uf die hohe
sezcenter mih

17,35 der der leret hente mine ze wige unde gesezcet has also bogen einen erinen
arme mine

17,36 Unde has gegeben mir die beschirmunge heiles dines . unde zeswa din
enphie mih Vnde zuht . lirnunga din hat gerihtet mih an den ente unde
zuht din diu selbe mih leret

17,37 du has gewitet genge mine unter mir . unde nihne sint ungechreftiget
fuozspor miniu

17,38 Ih aehte ih iage uiante mine unde uahe . begriffe sie . unde nihne bechere
ih widere unze sie erwerden sie zegen

17,39 Ih zebriche sie noh si ne magen gesten si uallent unter fuozze mine .
17,40 Vnde du hast uf gegurtet mih mit der chrefte ze wige du has unterschuphet

die uf steenten ane mih unter mih
17,41 Unde uiante mine has du gegeben mir ze rucke unde hazzente mih has du

zespreitet . zefuoret . zeiaget .
17,42 Si rieffen “noh ne was der sie heil taete . nerte” ze dem herren noh er ne

horte sie
17,43 Unde ih zemule sie also den molten uore dem antluzce des wintes also daz

hor der strazze . des breiten weges uertilige ih sie
17,44 Du errettis mih uone den widersprachen des liutes . du gesezces mih an

daz houbit der diete .
17,45 der liut den niht ih erchante diente mir an der gehorde des oren

gehorsamete er mir
17,46 Chint die fromiden habent gelogen mir sune die fromiden eraltent sint

unde halzeten . hunchen uone stigen ire
17,47 Lebet der herro unde gelobet . si got min unde gehohet werde got heiles

mines .
17,48 Got du der gibis die rache mir unde untertuos die liute unter mih erloesaere

min uone uianten minen zornigen

17,49 Vnde uone den uf steenten ane mih erheues . gehohis du mih uone manne
dem unrehtem erretes du mih

17,50 Durh dei uergihe ih dir in den dieten . chunnescheften herro unde namen
dinem salmen sprih ih

17,51 Michilenter . lobenter dei heil chuniges sines . unde tuonter gnade .
barmherce gesalbtem sinem dem armstrengen unde samen geslaehte sinem
unze z en ewen

17,51a diu ueste des gedingen unde zuofluht dere bedruchede o gnadigiste .
bezziste got heile . nere unsih uone den uianten unde den strichen des
todes daz wir genomene uone der menige der umbesteenten tribesale .
noeten allerwillichliste . flizzichlichiste heiligen namen dinem mit der
unsculdicheite dere luotere salm singen

18,1 In finem PSALMVS DAVId .
18,2 Die himile celent . sagent die guotliche gotes . unde dei werh hante siner

chundet diu himilueste
18,3 der tach dem tage uz roffecet daz wort . unde diu naht der nahte chundet

die gewizzene
18,4 Nihne sint gesprache noh rede dere niht gehoret ne werden stimme ire
18,5 In alle die erde uz fuor lut ire unde an dei ente des ringes der erde wort ire
18,6 In dem sunnen sazte er gecelt sin unde er selbe also der gemahele fure geente

uon bette sinem Er spranch also der riso ze loufene wech sinen
18,7 uon dem oberisten himile uzfart sin Unde engegen louf sin unze ze oberiste

sin noh ne ist der sih geberge . uone hizze siner
18,8 Ewa des herren ungemeilgetiu becherentiu die sele urchunde des herren

getriuiz die wihsheit uerlihentiz den wenigen . den diemuotigen
18,9 diu reht des herren rehte gefrowente dei herce gebot des herren liehtiz

erliuhtentiz diu ougen
18,10 Vorhte des herren heilig uol wonente an die werlt . daz ist uon ewen z en

ewen dere werlte . dei urteile des herren wariu rehthaftigitiu an sih selbiu
18,11 Girdlichiu uber golt unde stein den tiuren . wertuollen uile unde suozzeriu

uber daz honich unde den fladen
18,12 ze ware scalch . chneht din behuotet sie an behaltenden in widergeltunge .

lon michil
18,13 Die missetaete wer enstet . uernimit . uon getougenen minen reine mih .
18,14 unde uone den fromiden entlib scalche dineme Obe min si nihne werdent

hersente so . denne ungemeilget wise ih . unde wirde ih gereinet uone
sculde . sunte missetaete der meisten .

18,15 Vnde wesent daz si lichen dei gespraeche mundes mines unde diu
denchunge . hercen mines in bescowede diner ie unde ie Herro helfaere
min unde urlosaere min

18,15a Der bezziste got du der uone der magetlichen brutchemenaten uz
gegangener fure geenter die erlosten ze des uater zeswen uf geuaren bis
unmazzen barherce gnade dine bite wir . uordere wir . daz uon e diner
wir becherte . uon den geboten erliuhte uon den urchunden erleerte wir
garnen ouh uone den fromiden . unde uon den uerholnen achusten gereinet
werden .

19,1 In finem PSALMVS DAVID .
19,2 Erhore dih der herro ane dem tage des tribesales . der mue . bedeche .

beschirme dih der name gotes iacobes
19,3 Sente dir helfe uone dem heiligen . unde uon der warte beschirme er dih .
19,4 Gehuctich si er alles opheres dines . unde alles rouhopher din ueizt werde
19,5 Er gebe dir nah hercen dinem . unde allen rat dinen geuestine er
19,6 Wir werden gefrowet in heile dineme . unde in namen gotes unseres werde

wir gemimichillet
19,7 Eruolle der herro alle bete dine nu han wande heil getan hat der herro christ

sinen Erhore er in uone himile heiligen sinem in den gewalten . chreften
daz heil zeswen siner

19,8 Die uf den reitwagenen . unde die uf den rossen . wir aue ane namen herren
gotes unseres ane ruoffe wir

19,9 Die selben gebunten sint unde sint geuallen wir aue birn uf gestanden .
unde uf errihtet birn

19,10 o Herro heil . gnesen tuo den chunich unde erhore unsih an dem tage da
wir geladen ane geruoffen dih

19,10a Erfulle herro bete unsere unde also daz ueizziste . rouhopher . al
uerbrunnen opher zuo nim . enphahe daz niht mit der uiante reitwaegenen
wir gebuntene heiles dines helfunge gefrowet werden

20,1 An den ente salmo dauidis . des hantstarchen . des girdlichen .
20,2 O wi herro in tugente . chrefte diner frowet . sih wirt gefrowet der chunich

. unde uf heil din uf springet er . frowet er sih uile harte
20,3 die girde hercen sines has du geben imo . unde dem willen lefse siner nihne

has du ueruntriuwet in
20,4 Wandi du fure chome in in den segenen . wihen der suozze du saztes uf

houbte sinem die choronen . uon steine dem tiuren .
20,5 den lib bat er uone dir . unde gaebe du imo die lenge der tage in die werlt

unde in die werlt der werlte . daz ist gesprochen von ewen . z en ewen .
20,6 Michil ist guotliche ere sin in heile dinem ere unde michile schonheite .

zierde an leges du uf inen
20,7 Wande du gibis inen in den segen . an die werlt dere werlte . fro getues du

in in der mandunge mit antluzce dinem
20,8 Wande der chunich gewartet an dem herren . unde in der barmherce des

hohisten nihne wirdit er beweget
20,9 Befunden werde hant . gualt din allen uianten dinen zeswa din beuinde alle

die dih hazten
20,10 Du gesezzes sie also einen ouen des fiures in dem zite antluzces dines . der

herro in zorne sinem getruobet sie unde frizzet . uersuilhet sie daz fiur .
20,11 Wucher ire uon der erde uerliuses du . unde geslahte ire uone chinden der

liute
20,12 Wande si neicten . cherten an uf dih dei ubil si dahten die raete die niht si

mohten gestaetigen
20,13 Wande du geleges sie einen rucke in aleiben dinen gegarwes du antluzce ire
20,14 Gehohet wirt herro in tugende . chrefte diner . wir singen unde salmrotten

tugende dine

20,14a Gesegene unsih herro mit dem segene der suozze unde eruolle die dir
lichente . geuallente girde daz so allezane . tugende dine mit suozzer
mazzunge . wise ensamit singen die lenge libes des ewigen gewinnen

21,1 An den ente umbe enphahunge die mettinlichen der salme selbeme dauidi
21,2 Got got min ersih . erscowe ane mih war umbe mih has du uer1azzen .

uerre uone heile minem dei wort missetaete minere
21,3 Got min ih ruoffe uber tach unde nihne erhores du unde bi der naht unde

niht ze unwizce mir
21,4 Du aue in dem heiligen buwes lob israhelis
21,5 Ane dir uersahen sih . gedincten uatere unsere . si gewarten is unde erloste

du sie
21,6 zuoze dir rieffen si unde heile si getan sint ane dir uersahen si sih unde niht

sint si geschentet
21,7 Ih aue bin ein wurm unde niht menniske itewiz . spot der liute unde ein

hinewerf des uolches
21,8 Alle gesehente mih bespotten huhenten mih si redeten mit den lefsen unde

wegten daz houbet Si sprachen z einander spottente .
21,9 Er uersah sih an dem herren . ze gote errette er in . heil ernere tuo er in

wande er wil in
21,10 Wande du bis der uz gezogen has mih uone dem buche . gedinge trost min

uone den brusten muoter miner
21,11 ane dih geworfen ih bin uone uz dem buche Vone dem buche muoter miner

got min bis du
21,12 daz du iht entgest . entwiches uone mir . Wande diu mue . drescunge uile

nahen ist wande nihne ist der helfe
21,13 Vmbegaben . umbegeben habent mih chelber menigiu uarre . stiere die

ueizten habent umbesezzen mih
21,14 Si uf taten uber mih munt ire also lev der zuchente unde der ruhelente
21,15 Also daz wazzer uz gegozzen ih bin . unde zesprengit sint elliu gebeine

miniu Worden ist herce min also wohs daz zefliezzente inmitten buches
mines .

21,16 Erdorrete . erdorret ist also ein daha chraft min unde zunge min zuo hafte
. ist zuo gehaftet guomen minen . unde in den molten des todes beleitetes
du mih

21,17 Wande umbegeben habent mih hunte manige daz gesaemene der
ubilwilligenten umbesaz mih Si gruoben hente mine unde fuozze mine .

21,18 si besunter zalten . si habent gezalit elliu gebeine miniu die selben ze ware
ware namen unde ane schoweten mih .

21,19 si zeteilten in gewaete miniu . unde uber gewaete mine wurfen si loz
21,20 Du aue herro daz du iht beuirnis . iht gelenges helfe dine ze beschirmunge

miner zuosih
21,21 Errette uone suerte got sele mine unde uone gualte des huntes einige mine
21,22 Nere mih uone munde des lewen . unde uon den hornen dere einhurnen

diemuote mine
21,23 Ih sage . ih zele namen dinen bruderenminen inmitten der samene ladunge

chirchen lobe ih dih

21,24 Ir der furhtet den herren lobet in allez daz geslaehte iacobes eret ere machet
in

21,25 Furhte in allez daz chunne israhelisken liutes wande er niht uerchos noh ne
uersmahete die dige . flege . bete des armen Noh ne uone cherte antluzce
sin uone mir . unde do ih rieffe zuoze an ime in erhorte er mih

21,26 Da mit dir lob min in samene ladunge micheler antheizze mine uergilte ih
. leiste ih in der gesihte dere furhtenten in

21,27 Ezzent die armen unde werdent gesatet unde lobent den herren die
uorderent . suochent in . lebent herce ire in werlt der werlte

21,28 Wider erhugent unde werdent becheret ze dem herren alle die gemerchede
der erde Unde ane betent in beschowede siner alliu diu hiwisk dere diete

21,29 Wande des herren ist daz riche unde er selbe herset der diete
21,30 Azzen unde ane betten alle die ueizten der erde in gesihte siner uallent alle

die der nider uarent an die erde
21,31 Unde sela min ime lebet . unde geslaehte min dienet im selben
21,32 Gechundet wirdit dem herren chunnescaft diu chumftige . unde chundent

die himile reht sin deme liute der noh geboren wirdit den gescaffen hat der
herro .

21,32a Houbet Anegenge der barmherce got du der durh unsih nider stigenter
in dem magetlichem buche gelichenhaftiget geruohtes werden . unde ane
gehafter dem holze . durh stochener mit dem spere . den gewaeten dar
ubere mit lozze geteilten stuonte uf frier uon den hellen . wir digen . biten
daz des wehseles . choffes niht ungehuct du sis liutes dines uone munde
des lewen uzbrechare . du der waere uatere unserre an dih gewartenten
urlosaere .

22,1 Der herro rihtet mih unde niht mir entwisit
22,2 an stete der weide damih hat er bestatet . uf demwazzere der labunge erzoh

er mih
22,3 sele mine bechert er Er beleitte mih uf den stigen des rehtes durh namen

sinen
22,4 Wande ouh ob ih gen inmitten scaten des todes nihne furhte ih dei ubil

wande du mite mir bis Gerte din unde stab din dei selben mih trosten .
habent getroestet

22,5 Du gartes in bescowede . ze gesihte miner den tisk wider die die dreskent
notigent mih Du geueiztes . in dem ole houbet min unde chelih min
trunchen machenter owi wie harte berht er ist

22,6 Vnde barmherce . gnade din nah uolget mih in allen alle den tagen die tage
libes mines Unde daz ih in buwe in dem hus des herren in der lenge der
tage

22,6a Rihte unsih herro mit den linden . semften zoumen dine labunge habente
daz des ewigen gezeltes hebenusside enphangener . der uollene des ewigen
trinchenes wir erfullet werden .

23,1 Der salme dauidis an der ersten des samztages . daz ist des sunnentages .
Des herren ist diu erda unde uolle ire . der umberinch der erdun unde alle
die die der buwen in ime

23,2 Wande er selbe uber dei mere gegruntfeste inen unde uber dei wazzer
gegarte er . hat er gemachet inen

23,3 Wer stiget uf den berch des herren oder wer stet in stete heiligen siner .
23,4 Der unsculdige an den hanten . unde mit reinem hercen . der niht en nam

. enphie in uppich sele sine . noh ne suuor in unchuste nahistem sineme
23,5 Der enphaehet den segen uone demherren unde die gnade uone gote heilare

sineme
23,6 Disiu ist diu chunnescaft der suochenten got der suochenten daz antluzze

gotes des liutes .
23,7 Vf erheuet burgetorre ir fursten iuwere unde werdet uferhaben ir borte

ewichliche unde in get chunich der eren
23,8 Wer ist dirre chunich der eren? herro der starche unde der gualtige herro

der mahtige in dem wige
23,9 Uf erheuet . tuot furder burgetorre ir fursten iuwere unde werdet uf

erhaben offen ir borte ewichliche unde so in get chunich dere eren .
23,10 Wer ist dirre chunich der eren . der herro der tugende er selbe ist chunich

der eren .
23,10a Statigaere der erde got dem der elliu der werlte uollene dienet wider sezce

unsih in die unsculdicheit des libes . daz wir megen dir uoregengigem den
berch der heilchmachunge uf gestigen An den ente zuoze dir herro uf huob
ih

24,1 han ih uf gehaben sele mine
24,2 got min ane dih getriwe ih nihne erscame ih mih
24,3 Noh ne bespotten mih uiante mine . ze ware alle die die enthabent . bitent

din nihne werdent geschentet
24,4 Geschentet werden alle unrehtiu tuente . uber itelliche Wege dine herro

bezeige . erouge mir . unde stige dine lere mih
24,5 Gerihte mih in warheite diner unde lere mih wande du bis got heilaere min

. unde dih han ih getragen . han din erbiten allen den tach
24,6 Erhuge erbarmunge dinere herro unde gnadun . barmhercen diener die der

uone der werlte sint
24,7 Die sculde . missetaete iugente minere . unde unguizzene mine ne rehuges

du . Nah barmherce diner erhuge gedenche min du durh guote dine herro
24,8 der Suozze . unde der rehte herro dar umbe . durh daz euue gibit den

missetuonten ane dem wege
24,9 Er gerihtet die memmiginten an dem urteile . er leret die semften wege

sine
24,10 Alle die wege des herren . s . sint gnade . barmherce unde warheit den

ersuochenten hantfeste . wizzentuom sine unde urchunde siniu
24,11 Durh namen dinen herro gnadiges du wirdis du gnadich sunteminer draete

uil ist ir ze ware
24,12 Wer ist der man der furhtet den herren . got? eine e gesezcet er ime an dem

wege den er erwelet hat
24,13 Sele sin in den guoten s . himilisken uertualet . sih . wonet . unde geslaehte

sin erbet die erde . s . dere lebenten .
24,14 Ein Ueste ist der herro den furhtenten inen unde daz hantgemahele sin

selbes daz iz eroffenet werde in

24,15 Ougen miniu allezhane ze dem herren wande er selbe uz roufet uone dem
striche fuozze mine

24,16 Erschowe ane mih unde gnade . erbarme dih min wande einger unde arm
bin ih

24,17 Die note . mue . geruzesal hercen mines gemanichualtet sint uone
notdurften minen benim . errete mih

24,18 Sih diemuote mine unde arbeite mine unde uerla . uergib alle sculde
missetaete mine

24,19 Erschowe uiante mine wande si gemanichualtet sint unde hazze mit
unrehtem hazzeten si mih

24,20 Behuote sele mine unde errete mih nihne erschame ih mih wande ih
gedinge ane dih .

24,21 Die unsculdigen unde die rehten zuo haften mir wande ih enbitte din
24,22 Erlose got den liut uon allen truobesalen sinen
24,22a Erlose unsih uone allen angisten unseren der semftiste got wande ze dir

sele unsere wir uf rihten uergiz bite wir die missetaete der iugente unde
ungewizzene der ereren . unde suaz so unruohlichen wir gefrumit haben
gnadichlichen uerwizze . uergib

25,1 Erteile . erlose mih herro wande ih in unsculdicheite miner in gegangen
bin unde an dem herren gewartenter nihne unchreftige . sieche

25,2 Bewaere mih herro unde bechore mih . brenne lanchen mine unde herze
min

25,3 Wande barmherce din uore ougen minen ist . unde ih lichete in warheite
diner

25,4 Nihne saz ih mit dem gesamene der uppicheite . unde mit unrehtiu den
tuenten nihne in gen ih

25,5 Ih hazzete die zesamene ladunge der ubelwilligenten . unde mit unguoten
nihne sizze ih

25,6 Ih duahe unter den unsculdigen hente mine unde umbegibe altaere dinen
herro

25,7 Daz ih gehore stimme des lobes unde ih uz gezele elliu wunterlih diniu
25,8 Herro ih minnote die schone huses dines unde die stat dere buunge . eren

diner
25,9 daz du iht uerlieses mit den unguoten sele mine unde mit den mannen der

bluote lib minen
25,10 In dere hanten dei unreht sint . zeswe ire erfullet ist mit den geben
25,11 Ih aue in unsculde miner in gegangen ih bin erloese mih unde gnade min
25,12 Fuoz min stuont in der rihte in den chirichen wole sprich ih . lobe ih dih

herro
25,12a Verlihe herro barmherce dine chnehten den digelichen . unde tuo unsih in

diner warheite willige daz den getaeten der unsculdicheite wider gesazte .
erloeset werden wir garnen uone den unguoten

26,1 Salme dauidis e denne er bestrichen wurde . daz ist gesalbet wurde Der
herro erliuhtungemin unde heil min . wen furhte ih? Der herro schirmaere
libes mines . uone weme bibene ih?

26,2 Suenne zuo naehent uber mih die scadenten . daz si ezzen fleisk miniu Die
notigent mih uiante mine si selbe ersiechit ungechreftiget sint unde sint
geuallen

26,3 Ob gestent wider mir die herberge nihne furhtet herce . min Ob uf stet
wider mir daz wich an ime ih gedinge .

26,4 Eine bat ih uone dem herren die wirf ih . forske ih daz ih in buwe in dem
hus des herren in allen den tagen libes mines . Daz ih sehe den willen des
herren unde gewise sale sinen

26,5 Wande er gebarch mih in gezelte sinem an dem tage der ubilen er
beschirmte mih in der uerborgnusside gezeltes sines

26,6 An deme steine gehoht er mih . unde nu hat er gehohet hat er uf erhaben
houbet min uber uiante mine Ih umbegie unde opherte in gezelte sinem
opher der wuofunge ih singe unde den salmen spriche ih dem herren

26,7 Erhore herro stimme mine da mite ih rief erbarme dih min unde erhore
mih

26,8 Dir sprah herce min ersuohte dih antluzce min . antluzce din herro ih
uersuche

26,9 Daz du iht uone cheres antluzce din . uone mir . daz du iht geneiges in
zorne uone scalche dinem Helfaere min wis du nihne uerlazzes mih noh ne
uersmahes mih got heilare min .

26,10 Wande uater min unde muoter min uerliezzen . habent uerlazzen mih . der
herro aue zuo nam mih . hat mih zuoze imo genomen

26,11 E sezce mir herro an wege dinem unde gerihte mih ane stige dem rehten
durh uiante mine

26,12 Daz du iht gebes mih in die sele der dreskenten . notigenten mih wande
uf stuonten . uf gestanten sint ane mih urchundaere unrehte . unde loug .
hat gelogen daz unreht ime

26,13 Ih gloube gesehen dei guotiu des herren an der erde der lebenten
26,14 Erbite den herren manlichen tuo unde gesterchet werde herce din unde

enthabe erbite den herren .
26,14a “Beschirme unsih uone wigen unde uone herbergen des uiantes helfare

allere o got daz in huses dines ewicheite hertente wir garnen antluzce din
mit geistlicher bescowede enphahen”

27,1 Zuoze dir herro ih ruoffe got min nihne gesuiges uone mir . daz iht
ettewenne du gesuiges uone mir . unde ih wirde gelichet den nider
stigenten in den se

27,2 Erhore herro die stimme dige . bete miner suenne ih bete ze dir . suenne
ih uf erheue hente mine ze sale heiligen dinem

27,3 Daz iht ensamet du gebes mih mit den suntaeren unde mit wurchenten daz
unreht daz iht du uerlieses mih Die der redent . chosent den fride mit dem
nahisten ire . dei ubil aue in hercen ire

27,4 Gib in nah werchen ire unde nah der ubile beuintnusside ir selber Nah den
werchen hante ire gib in wider gib widergelt . lon ire in selben

27,5 Wande niht si uerstunten dei werh des herren unde an dei werh hante siner
. du zestores sie unde niht zimberes du sie

27,6 Der wolegesagte . gelobete herro wande er erhorte . hat erhoret die stimme
dige . bete . flege miner

27,7 Der herro helfaere min unde schirmaere min unde an ime selbem gedingite
herce min unde geholfen ih bin Vnde widere bluote fleisc min . unde uone
willen minem uergihe ih im

27,8 der herro sterche uolches sines . unde schirmaere dere heilunge . nerunge
gesalbten sines ist

27,9 Heilen . genern tuo liut dinen herro unde segene erbe dinem . unde rihte
sie unde erheue sie unze in die ewen

27,9a diu sterche allere du sterchiste got heile . nere liut dinen uone den
nider stigenten in den se unde so unsih uerlihe in sale heiligem dinem
einmuotichlichen naht iouh tach die ahtunge lobes dines singen daz den
fride den wir den nahisten mit dem munde fure bringen in den hercen wir
haben .

28,1 Salme dauidis in der uolbraehte des gezeltes zuo bringet . halet dem herren
ir chint gotes zuo traget dem herren die sune dere widere

28,2 zuo bringet dem herren guotliche unde ere zuo bringit dem herren
guotliche namen sinem ane betet den herren in houe heiligem sinem

28,3 diu stimme des herren uber dei wazzer got der magenchrefte erluotte der
herro uber wazzer menigiu

28,4 Diu stimme des herren in der tugente . diu stimme des herren in der
michillicheit .

28,5 diu stimme des herren zesamene brechentis die cederboume . unde brichit
zesamene der herro die cederboume des waldes . oder des berges .

28,6 Vnde er zesamene musket sie also daz chalb des waldes unde also ze der wis
dere einhurnen

28,7 Diu stimme des herren unter den louch des fiures .
28,8 diu stimme des herren zesamene scutentes die wuoste unde beweget der

herro die wuoste
28,9 diu stimme des herren garewentis die hirzze unde er eroffenet die diche

unde in sale sinem alle si sprechent die guotliche
28,10 der herro die sinfluot in buwen . in stellen tuot . machit unde sizcit der

herro chunich z en ewen
28,11 Der herro die tugent . chraft liute sinem gibit der herro segenet .

wolesprichit liute sinem in fride .
28,11a Gib herro tugent . chraft liute dinem . unde gemache unsih einen sal

geistes des heiligen . daz dir uone hercen luoterem opher . al uerbrantiz
antfanchlichiz wir uore gerechenen . gegarewen

29,1 Salme des sanges in der wihe huses des dauidis Ih erhohe dih herro
29,2 wande du enphienge mih noh ne liebtes uiante mine uber mih
29,3 Herrogot min ih rief ze dir . unde du geheiltes mih
29,4 Herro du uz leites uon der helle sele mine du nertes mih uone den nider

stigenten in den se
29,5 Salmrottet dem herren heiligen sine unde ueriehet der gehucte heilcheite

siner
29,6 Wande zorn an unwirdiske siner . unde lib an willen sinem ze dem abende

wonet . tualet diu chlage unde ze mettine ze der frue diu froude
29,7 Ih aue sprah in gnuhtsame miner nihne wirde ih beweget z en ewen

29,8 Herro in willen dinem uerlihe du . has du uerlihen schone . zierde
miner tugent Du dane chertes antluzce din uone mir . unde getan bin ih
getruobter

29,9 ze dir herro ih ruoffe unde ze gote minem ih dige
29,10 Welh nuz . frume an bluote minem so ih nider stige in die uerwartnusside

Wie denne uergihit dir der molte . oder chundit er warheit dine
29,11 Horte der herro unde erbarmte sih min der herro wart helfare min
29,12 Du bechertes . uerwanteltes chlage mine in die mandunge mir du zesnite .

zartes sach minen unde umbegaebe mih mit der froude
29,13 daz singe dir guotliche min unde nihne gestunget werde herrogot min z en

ewen iemmer uergihe ih dir
29,13a Enphahaer allere gnadigister got nihne uerhenges du geliebet werden

uiante unsere uber unsih halt so unsih mit diner chrefte gesterche daz
uerwanteltem chlage . hantslage unserem in die mandunge heilcheite diner
gehuct gedihtichlichen voben

30,1 In finem PSALMVS DAVId .
30,2 Ane dih herro ih gewartte nihne werde ih geschentet z en ewen in rehte

dinem erlose mih
30,3 Neige ze mir ore din geslunige daz du errettes mih Wis mir in got

beschirmare unde in ein hus dere fluhte daz heil mih du tues
30,4 Wande sterche min unde zuofluht min bis du unde durh namen dinen

beleittes du mih unde erziuhes mih
30,5 du uz leittes wises mih uone striche dem den si geborgen habent mir wande

du bis beschirmaere min
30,6 In hente dine beuilehe ih geist minen du erlostes widerchouftes mih

herrogot dere warheite
30,7 du hazzetes die behaltente die uppicheite uber itelliche undurften . Ih aue

ane dem herren uersah mih
30,8 ih schreche unde frowe mih in gnade diner Wande du erschowet has

diemuot mine du ernertes uone notdurften sele mine
30,9 Noh du ne bespartes me in die hant des uiantes du gesaztes in stete

fristuoller . witer fuozze mine
30,10 Gnade mir herro wande gemuot wirde getruobet ist in zorne ouge min sele

min unde buh min
30,11 Wande erworden . zegangen ist in dem sere leben min unde iar miniu in

suftungen Ersiechit . geunmahtigit ist in der armuote tugent min unde
gebeine miniu getruobet sint

30,12 Vber alle uiante mine getan bin ih itewiz nahgeburen minen harte . unde
uorhte chunden minen die gesahen mih da uzze die fluhen uone mir

30,13 der agezzele gegeben bin ih also der tote uone hercen Getan bin ih also uaz
daz uerlorne

30,14 wande ih horte die lasterunge . schelte . maniger ensamit wonenter in
der umbeuerte . An diu do sie zesamene inein chomen insamit wider mir .
benemen sele mine rieten si . chomen si ze rate

30,15 Ih aue an dih gedingte herro ih sprah “got min bis du .
30,16 in hanten dinen lozze mine Errette mih uone hant . gualte uiante minere

unde uon den aehtenten min

30,17 Erliuhte antluzce din uber scalch dinen heil . gnesen mih tuo in barmherce
. gnade diner

30,18 herro daz ih iht geschentet werde . wande ih han geladet dih” Erschamen
sih die unguoten unde werden beleittet in die helle

30,19 stummen werden lefse die unchustuollen . Die der redent . chosent wider
den rehten unreht in der ubermuote unde in der betrogenheite .

30,20 Owi wie michil . grozlih Menige suozze diner herro die du uerborgen has
den furhtenten dih du has uolebraht in die der gedingent ane dih in gesihte
. in bescowede chinde dere liute

30,21 du uerbirges sie in dem geberge antluzces dines uone der getruobede dere
liute Du bedeches sie in gezelte dinem uone widersprache der zungun

30,22 Wolegesaget . gelobet si der herro wande er gewunderlichet hat gnade sin
sine mir in burge der geuesteneten

30,23 Ih aue sprah in der uzgenge muotes mines “geworfen ih bin uone dem
antluzce ougen diner Vone diu erhortes du die stimme gebetes mines do
ih rieffe ze dir”

30,24 Minnit den herren alle heiligen sin wande die warheit er suochet der herro
unde er uergiltit . lonet gnuhtichliche den die ubermuot

30,25 Manliche . frumechliche tuot unde gesterchet werde herce iuwer alle ir der
gedinget ane dem herren .

30,25a die unmazzenen menige suozze diner der guotlichiste . bezziste herro
flegliche erbite wir daz suenne warheit dine wir uorsken . suochen den
suellen . die gesuulst der uerwazzenlichen ubermuote wir uerchnusen .

31,1 dauidis uernunst Salige dere uerlazzen . uergeben sint unrehte unde dere
bedechet sint sunte

31,2 Saliger man deme nihne bezalte . der herro die sunte noh ne ist in geiste
sinem diu unchust .

31,3 Wande ih suigte sint eraltenet eraltenoten gebeine miniu . do ih rieffe in
allem dem tage

31,4 Wande in tage iouh in nahte gesuaret . getapheret ist uber mih hant din ih
becheret bin

31,5 Missetat . sculde min chunt dir han ih getan . unde unreht min nihne .
han ih geborgen barg ih Ih sprah . “ih uergihe wider mir unreht min dem
herren unde du uerliezze die unguote sunte miner .”

31,6 Fure die bitet ze dir aller . ein iegeslih heilige in cite dem geuellichlichem
Aue iedoh in der sinfluote wazzere der manigen zuoze ime niht zuo naehent

31,7 du bis zuofluht mine uone der note . mue diu umbegeben hat mih .
mandunge min errette mih uone den umbegebenten mih

31,8 Vernunst dir ih gibe unde in wise . lere dih ane wege deme da du gees ih
uestene uber dih ougen miniu

31,9 Nihne wellet werden also daz hros unde der mul den der nihne ist diu
uernunst An dem chambrittele unde sus brittele chinnebein ire zesamene
duinge die niht zuo en naehent ze dir

31,10 Manige uillate des suntaeres . den gedingenten aue ane den herren diu
barmherce umbegibit

31,11 Frowet iuh in dem herren unde springet uf ir rehte . unde guotlichet alle ir
reht hercen

31,11a Heiliger herro du der uerlazzenen den misstaeten die salicheit dih den
ueriehenen zuo gibis erhore die antheizze des gegenwurtigen hiwiskes
unde zebrochenem dere sunten auerhacken . mit der geistlichen unsih
mandunge du gesterche

32,1 Frowet iuh ir rehte in dem herren . die rehten gezimit diu ensamet lobunge
32,2 Uergehet dem herren an den haerphen . ane dem saltere dere cehen seitten

salmrottet ime
32,3 Singet imo sanch daz niuwe wole salmrottet ime in dere lutreiste
32,4 Wande rehtiz ist daz wort des herren unde elliu werh siniu in triuwene
32,5 Er minnit gnade . barmherce unde gerihte . urteile . gnaden des herren

uole ist diu erde
32,6 Mit worte des herren die himile geuestinit sint . unde mit geiste mundes

sines elliu tugent ire
32,7 Er gesamnenter also in einen balch dei wazzer des meres sezcenter in den

schazcen die wage
32,8 Furhte den herren elliu diu erde uone ime aue beweget werden alle

inbuwente dem umberinch
32,9 Wande er selbe sprah unde getan wurden . er selbe gebot unde si gescaffen

wurden
32,10 der herro zefuoret die raete dere diete er uerwirfit aue die gedanche dere

liute unde uerwirfit die raete der fursten
32,11 Der rat aue des herren z en ewen wonet . bestet . die gedanche hercen sines

in chunnescaft unde chunnescaft
32,12 Saligiu diet dere ist got ire der liut den erwelete in erbe ime
32,13 Vone himile scowete der herro er sah alle dei chint . sune dere liute .

mennisken . [...][...]
32,14 Uone dem gegarten herbergen sinem scowete er uber alle die der buwent

die erde
32,15 Der der gebilidet hat sunterliche . einlichen herce ire der der entstet .

uernimit elliu werh ire
32,16 Nihne gnisit . wirdit heil der chunich der durh die michilen die manigen

chraft . tugent unde der rise nihne ernert wirdit in der menige tugende
siner

32,17 Luckich daz bros ze heile in dere gnuhsame aue chrefte siner nihne heil
wirdit

32,18 Sehe nu ougen des herren uber die furhtente inen unde an den die der
gewartent uf gnade . barmherce sin

32,19 Daz er errette uon dem tode sele ire unde fuore sie in dem hungere
32,20 Sela unser enthabet . bitet den herren wande er helfare unde beschirmaere

unser ist
32,21 Wande in ime frowet sih herce unser unde in namen heiligen sinem

gewartte wir
32,22 Werde gnade din herro uber unsih al ze der wis so wir gewartten ane dih
32,22a Fuore herro uolch din in dem hungere wortes dines unde errette sele unsere

uone dem tode dere sunten . daz wir erfulte gnade diner ze gesamenet
werden der rehten den mandungen dir gnadenten wir garnen

33,1 dauidis do er uerwandelte antluzce sin uore dem chunige unde lie inen unde
fuor dane

33,2 Ih wolespriche dem herren in alleme cite ie unde ie lob sin in mundeminem
33,3 In dem herren wirdit gelobit sele min horen die semften unde frowen sih
33,4 Michillichit . grozlichit den herren mit mir unde erhohen namen sinen in

iz selbe
33,5 Ih ersuohte den herren unde er erhorte mih unde uon allen tribesalen .

noten . muen minen uz erratte er mih
33,6 zuo geet zuoze ime unde ir werdet erliuhtet unde antluzce iuwere nihne

werdent geschentet
33,7 Dirre arme rief unde der herro erhorit inen unde uon allen tribesalen sinen

heilt . nerte er in
33,8 An sentit engil des herren in der umbeuerte dere furhtenten in unde uz

errettet sie
33,9 Choret . smechet . unde sehet wande suozze . semfte . linde ist der herro

saliger man der gedinget an ime
33,10 Furhtet den herren alle heiligen sine wande nihne ist unstate den

furhtenten inen
33,11 Die richen bedorften . magnelten unde hungerten die suochente .

uorschente aue den herren nihne werdent geminneret allem guote
33,12 Chomit chint horet mih . uorhten des herren ih lere iuh
33,13 Wer ist der man der wil den lib der minnit tage sehen die guoten
33,14 Bewere zungen dine uone dem ubile . unde lefse dine daz iht si chosen .

reden die unchust
33,15 Chere uone dem ubilen unde tuo daz guot besuoche . uorske den fride unde

nah uolge in
33,16 Ougen des herren uber die rehten unde oren siniu an dige ire
33,17 Antluzce aue des herren uber die tuonten dei ubel daz er uerliese uone der

erde gehuct ire
33,18 Rieffen die rehten unde der herro erhorte sie . unde uz allen tribesalen ire

erloste erledegte er sie
33,19 Bi . nahen ist der herro den die der mit genotigtem sint hercen unde die

diemuoten in ire geiste heilit
33,20 Manige note . mue der rehten unde uon allen den erlediget erloset sie der

herro
33,21 Behuotet der herro elliu gebeine ire einiz uone in nihne zemuskit wirdit
33,22 Tot dere suntaere der wirsiste unde die der hazzent den rehten die

missetuont
33,23 Erlediget der herro die sele scalche . chnehte siner unde nihne missetuont

alle die der gewartent an ime?
33,23a Dere engile unde allere dere geschefte zechare . antreitare got uz sente engil

boten dinen in umbeuaerte unserre des mit umbeuerte wir geuestinete wir
garnen uone dere suntaere tode wirsistem erloset werden

34,1 Selbem dauidi Erteile . uerdamne herro die scadente mir erfiht die ane
fehtente mih

34,2 Geuah . begrif dei waffen unde den schilt . unde stant uf in die hilfe mir

34,3 Scute uz daz suert unde zesamene sperre iz wider die die der aehtent . iagent
mih sprih sele miner heil din ih bin

34,4 Geschentet werden unde erfurhten die suochente sele mine Dane gecheret
werden hinter sih unde geschentet werden die gedenchente mir ubeliu

34,5 Werden also der molte uore dem antluzce des wintes . unde der engil des
herren beduingenter sie

34,6 Werde wech ire uinstere unde haele . sliphich unde der engel des herren
aehtenter . iagenter sie

34,7 Wande danches sie burgen mir den uerlor striches ire uber itelliche .
undurften itewizzeten si sele mine

34,8 Choeme imo der strich den er ne weiz unde diu befaehede die er geborgen
hat begriffe in geuahe inen . unde in den strich geualle er an ime selbem

34,9 Sele aue min frowet sih in dem herren unde liebet sih uber heil ire
34,10 Elliu gebeine miniu sprechent herro wer glih dir Errettenter den helflosen

uone dere hant der stercheren siner den durftigen unde den armen uone
den zefuorenten inen

34,11 Vf steente urchundare die unrehten . dei ih ne wesse fragten mih
34,12 Si widergaben . gulten mir ubiliu fure guotiu unbaricheite sele miner
34,13 Ih aue do mir si unsefte waeren ane guaettet ward ih der haerren . Unde

diemuotte in der uasten sele mine unde gebet min in buosem minen wirdit
gecheret

34,14 Also den nahisten also bruoder unseren so gehuldigte ih also der chlagente
unde der geunfroute so ward ih gediemuotet . genideret .

34,15 Vnde wider mir gefrowet si sint unde zesamene chomen . gesamenet sint
vber mich die uillate unde ih ne wesse is niht

34,16 Zefuoret si sint noh gestungete . riuwesente . si bechorten . uersuohten
mih . si bespotten . gameneten mih mit spotte . gamene . si grunnen uber
mih mit zanen ire

34,17 O herro wenne ersihis du . wider sezce sele mine uone ubilwillicheite ire
uone den lewen einige mine

34,18 Ih uergihe . dir in zesamene ladunge micheler in liute tapherem gedignem
lobe ih dih

34,19 Nihne uber menden si mir die widerwaertent mir unrehte die hazzent mih
danches unde winchint mit den ougen

34,20 Wandemir greht frideliche si redeten unde in zornicheite der erde si redente
die unchuste dahten si

34,21 Unde witten . uber mih munt ire si sprachen wole wole . wole wole iz sahen
ougen unseriu

34,22 Du saehe herro daz du iht gesuiges . herro nihne chomes du uone mir .
34,23 Stant uf unde ane denche gerihte minem got min unde herro min an sache

mine
34,24 Erteile . erloese mih nah rehte dinem herrogot min unde niht uber menden

si sih mir
34,25 Nihne sprechen si in hercen ire wole wole . wole wole sele unserre . noh ne

sprechen wir haben urezzen . uersuolhen in .
34,26 Si erscamen sih unde erfurhten in ensamet die der sih frowent ubilenminen

Ane geleit werden si dere scante . honde unde dere scame . uorhte die der
ubellichiu redent . chosent uber mih

34,27 Vf schrechen unde frowen sih die der wellent reht min unde sprechen ie
unde ie gemichilit werde gelobet werde der herro die der wellent den fride
scalches sines

34,28 Vnde zunge min denchit . ahtet reht din in allem dem tage lob din
34,28a Schirmunge unde heil sele unserre ewiger got bedeche unsih mit dem

helme des gedingen unde mit deme schilte der unerfohtenlichen glouben
. daz uone dir in den sachen unserre notdurfte wir geholfene . mit den
dih minnenten wir garnen mit der froude unde der mandunge durhgozzen
werden .

35,1 An den ente dem chinde des herren
35,2 Sprah der unrehte daz er missetuo in ime selbeme . nihne ist uorhte gotes

uor ougen sinen
35,3 Wande unchustliche er tet in gesihte siner daz erfunden werde unreht sin

ze hazze
35,4 Dei wort mundes sines unreht unde unchust er ne wolte uersten .

uernemen daz wole er taete
35,5 Unrehticheit dahte er . ahtote er in gademline sinem er zuo stuont alleme

wege niht guotem . die ubele aue nihne hazzete er
35,6 Herro in dem himile barmherce diniu . unde warheite din unze ane die

wolchen
35,7 Reht din also berge die gotes . urteile . gerihte diniu wach . gusse michil

Die mennisken unde dei uihe heilis du . neres du herro
35,8 al ze der wis so du gemanichualtet has barmherce . gnade dine got Chint

aue dere mennisken an der deche ueteche diner gewartent
35,9 Si werdent trunchen uone dere gnuhte huses dines . unde mit dem bah

wunne luste diner trenches du sie
35,10 Wande mit dir ist brunne des libes . unde in liehte dinem gesehe wir daz

lieht
35,11 Fure dene . erbiut barmherce . gnade dine den wizzenten dih . unde reht

din den die der in rehtem sint hercen .
35,12 Nihne chome mir fuoz der ubermuote . unde hant des suntares nihne

bewege mih
35,13 Da geuielen die der wurchent daz unreht uz gestozzen si sint noh nemohten

gesten .
35,13a Geberhte . Heiter mache unsih mit der himilisken gnade ursprinch unde

enrunst liehtes des ewigen got daz mit gnuhte huses dines wir erfollete
allez unreht unde unchust mit der uerchellene der chrimmen ubermuote
wir wideren

36,1 Selbeme dauidi Nihne welles du biliden ane den ubele wellenten noh du die
tuenten daz unreht

36,2 Wande also daz hov slunichliche si dorrent unde al ze der wis dei garte gras
der chrutere schiere si geuallent

36,3 Gedinge an dem herren unde tuo die guote unde in buwe die erde unde du
gefuoret wirdis in rihtuomen sinen

36,4 Wird geliebet . liebe dih in dem herren . unde er gibit dir die bete hercen
dines

36,5 Eroffene . endeche dem herren wech dinen unde gedinge ane in unde er
selbe tuot

36,6 Unde uz leittet also ein lieht reht din unde gerihte din also den mittentach
36,7 untertan wis du dem herren unde bite in Nihne welles ane deme der

framsputiget an sinem ane mennisken dem tuontem dei unreht
36,8 Gestille uone dem zorne unde uerla den heizmuot . nihne welles du biliden

daz du ubilwilligen beginnis
36,9 Wande die der ubel willigent . ubelliche tuont . die werdent zefuoret die

bitente . enthabente aue den herren die selben erbent die erde .
36,10 Vnde ie noh ein luzcil unde nihne wisit der suntaere . unde du suoches stat

sine unde nihne uindes du sie .
36,11 Die memmentigen aue erbent die erde unde liebent sih . lustet sih in der

menige des frides
36,12 Behaltet der suntaere den rehten unde suoset . criscrammet uber in mit

zanen sinen
36,13 Der herro aue bespottet in wande er uore schowet daz chumit tach sin
36,14 Daz suert erzuogen die suntaere . die ubeltaeten si spienen bogen ire Daz

si besuichen den armen unde den helflosen . daz si erslahen die reht hercen
36,15 Suert ire in ge in herce ire selbere unde boge ire werde zebrochen
36,16 Bezzer ist ein luzcil deme rehten uber rihtuome dere suntaere die manigen
36,17 Wande die arme dere suntaere werdent zemuskit geuestinit aue die rehten

der herro
36,18 Weiz der herro die tage dere ungemeilgten unde erbe ire z en ewen wisit
36,19 Nihne werdent si geschentet in cite dem ubilen unde in den tagen des

hungeres werdent si gesattet .
36,20 wande die suntaere . uerlorn werdent Die uiante ze ware des herren sa so si

geeret werdent unde erhohete zegeente al ze der wis so der ruche zegent si
36,21 Entnimit . entlehenet der suntaere unde nihne lediget . leistet der rehte

aue gnadet unde gibit
36,22 Wande die wolesprechente ime erbent die erde die ubilsprechente aue ime

werdent uerlorn
36,23 Mit dem herren die genge desmennisken werdent gerihtet unde wech sinen

wil er
36,24 Sos er geuallet nihne wirdit er uerchnusit wande der herro unter leget hant

sine
36,25 Iunch ih was unde greht bin eraltet . unde niht ne sah ih den rehten

uerlazzenen noh geslahte sin suochente daz brot
36,26 In allem dem tage gnadet er unde entlihet . gefuorsamet . unde geslahte

sin in segene . in wolesprechunge wisit
36,27 Geneige . entwih uone dem ubile unde tuo daz guot unde in buwe in die

werlt dere werlte . daz ist . wis sichir uon ewen z en ewen .
36,28 Wande der herro minnit daz gerihte unde nihne uerlaet heiligen sine z en

ewen werdent si behalten Die unrehten werdent gewizcit unde daz chunne
der unguoten wirdit uerlorn

36,29 Die rehten aue erbent die erde unde in buwent in die werlt dere werlte uf
ire

36,30 Munt des rehten denchet . ahtet die wisheite unde zunge sin redet . choset
. sprichit daz urteil . gerihte .

36,31 E gotes sines in hercen sin selbes unde niht ne werdent unterscuphit genge
sine

36,32 Bescowet . war nimit der suntaere den rehten unde suochit . wiruit toeten
inen

36,33 Der herro aue nihne uerlaet in in hente sine noh ne uerdamnet in so gerihtet
wirdit ime

36,34 Erbite . den herren unde behuote wech sinen unde er gehohet dih daz ze
erben geuahes die erde so uerlorn werdent die suntaere du gesihes

36,35 Ih sah den unguoten ubergehohten . unde uf erhabenen also die
cedirboume des waldes .

36,36 Vnde ih uber fuor unde sehe nu nihne was er . ih suohte in unde nihne ist
funden stat sin

36,37 Behuote die unsculdicheite unde sih die rehticheit wande sint aleibe manne
deme fridelichen

36,38 Die unrehten aue werdent misseuerlorn ensamit . die aleibe dere unguoten
werdent uerlorn . untergent

36,39 Heil aue der rehten uone dem herren . unde beschirmaere ire in dem cite
des tribesales . der note

36,40 Vnde hilfit sie . in der herro unde erloeset sie unde erlediget sie uon den
suntaeren . unde heilit . neret sie wande si gewartten . gedingten an ime

36,40a Salicheit allere niht unguissiu der rehten got du der heiligen dinen in dem
hungere nihne uerlazzis noh ne in der loufstete deremue . note uberwunten
werden uerhenges . wir biten . digen daz mit der unsih uestines zeswen die
in daz iht si geuallen slunichliche du reichis uore gegarwete

37,1 PSALMVS . DAUID .
37,2 Herro daz iht in tobeheite diner refses du mih noh in zorne dinem
37,3 Wande strale . scoz dine in gestechet sint mir . unde has geuestinet uber

mih hant dine
37,4 Nihne ist gesuntheit in fleiske minem uon dem antluzce zornes dines nihne

ist fride beinen minen uone antluzce sunten miner
37,5 Wande unrehte mine ubergangen sint houbet min also burde daz suaere

besuaeret si sint uber mih
37,6 Sint erfuolet unde uerwertet sint maesen mine uone dem antluzce unwizce

miner
37,7 Arm getan ih bin . unde gebogen . chrumb ih bin unze an den ente Allem

dem tage geunfrouter in gie ih
37,8 Wande lanchen mine erfullet sint den trugedingen . unde nihne ist

gesuntheit in liche . fleiske minere
37,9 Genottiget ih bin unde genideret . gediemuotet ih bin harte ih ruohilte

uone suoftede hercen mines
37,10 Herro uore dir alliz girde min unde suoftede min uone dir nihne ist

uerborgen
37,11 Herce min getruobet ist uerlazzen hat mih tugent . chraft min . unde lieht

ougen miner unde daz selbe nihne ist mit mir
37,12 Friunte mine unde nahisten mine wider mir zuo naheten unde stuonten

Unde die bi mir waren enen uerre stuonten

37,13 unde not taeten die die der suohten sele mine Vnde die ersuohten . wuruen
ubiliu . leit mir die redeten uppicheite . unde unchuste allen den tach
dahten si . ahten si

37,14 Ih aue also ein tore nihne horte unde sam ein stumme nihne uf tuonter
munt sinen

37,15 Unde getan ih bin also ein man niht gehorenter unde nihne habenter in
munde sinem wider rafsunge .

37,16 Wande ane dih herro ih gedingte du erhores herrogot min
37,17 Wande ih sprah . daz iht ettewenne uber menden mir uiente mine . unde

so beweget werdent fuozze mine uber mih michiliu redeten si . choseten si
.

37,18 Wande ih in die uillate gare . greht bin unde ser min in gesihte . miner
iemmer ane

37,19 Wande unreht min ih chunde . sage unde denche umbe sunte mine
37,20 Viante aue mine lebent unde geuestinet . gechreftiget sint uber mih . unde

gemanichualtet sint die hazzeten mih unrehte .
37,21 Die der widergeltent dei ubil fure dei guoten die enzuogen besprachen mih

mir wande ih nah uolgete die guote
37,22 Nihne uerlazzes du mih herrogot min daz iht engest . du uone mir
37,23 Ane denche in helfe mine herrogot heiles mines
37,23a Vz sente herro heil din unchreften . siechtuomen unseren wunten unde

maasen dere totlichen der gueltigiste . mahtigiste laechenare daz allen
den suftede unde ser unseren uore dir beweinte wir megen uberwinten die
itewizze dere widerwartenten achuste . lastere .

67,15 Suenne da unterschidit der himiliske die chunige ob ire . mit dem snewe
werdent si gewizzit uf selmon .

67,16 berch der gotes berch ein ueizter Berch ein zesamene geranter . berch ein
ueizter

67,17 zuo wiu anewaenet ir berge die zesamene geranten Berch an dem der wole
gelichit ist gote buwen in ime unde greht der herro buwit an den ente

67,18 Reitwagen der gotes zehen tusenten manichualtich . dei tusent dere
frowenten der herro in in in deme heiligen

67,19 Du uf fuore in die hohe . du uienge die uerherede du enphienge die gebe
in den liuten Unde greht die nihne gloubente ine buwen den herren got

67,20 Der wol gesagte herro tage tagelichen framsputige uart tuot . machit uns
got heile dere unseren

67,21 Got unser s . ist got heile . gnesene tuonnes unde herren des herren s . sint
die uzuerte des todes

67,22 Aue iedoh got zebrichit dei houbet uiante siner die scheitilin des loches der
durhgeenten in missetaeten ire

67,23 Sprah der herro “uone basan bechere ih ih wirde becheret in die tieffe . den
grunt des meres

67,24 daz in gedunchit werde fuoz din in dem bluote zunge hunte diner uone den
unfriunten uon ime selben”

67,25 Si sahen ingenge dine got . ingenge gotes mines . chuniges mines der der
ist in deme heiligen

67,26 Fure chomen die fursten zuo gefuogte den salmrottenten inmitten dere
iungen si

67,27 In den chirchen . samenungen wolesprechet ir gote . deme herren uone
den brunnen des liutes .

67,28 Da s . wart paulus . der iungelinch . der chnappelin in des muotes uzgange
. Die fursten des geslaehtes leitaere ire die fursten zabulon die fursten
neptalim

67,29 Enbiut got tugende diner . geuestene got daz daz du geworht has an uns
67,30 Vone sale dineme in dere fridelichen burch . dir oppherent die chunige gebe
67,31 Refse . erschelle dei tier . wilt . des rores diu samenunge dere uarre . stiere

. in den chuon dere liute daz si uz besperren die die der bewaeret sint mit
silbere Zefuore die diete die dei wich wellent

67,32 choment boten uone egiptelante . Morlant fure chumit hente ire gote
67,33 O Ir riche dere erde singit gote . salmrottet deme herren . Salmrottet gote

.
67,34 der der uf stigit . uf uert uber den himil des himilis ze dem osteret Sehe nu

er gibit stimme siner die stimme dere tugende .
67,35 gebet ir ere gote . uber den liut s . ist michillih . herschaft sin unde tugent

sin in den wolchen
67,36 Wunderlih s . ist got in heiligen sinen . got des liutes der selbe gibit tugent

. chraft . frumicheit unde sterche uolche sinem der wolgesagete got
67,36a Hersaere herro du den rehten daz geistliche ezzen gebenter tuos sie in der

froude sih lieben uerlih chuntere dinem tot dinen uersten unde dih einen
signumftaere des todes sizcenten ze des uateres zeswen ueriehen

68,1 An den ente fure die die der gewehselet werdent dem armstrengen .
68,2 Heilen mih tuo got wande in gegangen sint dei wazzer . unze ane sele mine
68,3 In gestechet bin ih in dem letten dere tieffe . unde nihne ist da gehebede .

Ih bin chomen in die hohe . tieffe des meres . unde diu heifte besoufte mih
68,4 Ih arbeitte ruoffenter heisere worden sint guomen mine erworden sint

ougen miniu so ih gewarte ane got minen .
68,5 Gemanichualtet si sint uber die loche houbites mines . die der hazzeten

mih danches . Gestarchit sint die der aehteten . iageten mih uiante mine
unrehte dei nihne ih zuohte do uergalt ih .

68,6 Got du weis unwihsheite mine . unde missetaete mine uone dir nihne sint
uerborgen

68,7 Nihne erschamen sih ane mir die der bitent din herro o herro dere tugende
Nihne werden geschentet obe mir die der suochint dih got des liutes

68,8 Wande durh dih dolete ih . leid ih den itewiz bedacte diu schante antluzce
min

68,9 Fromide . uzuerske getan worden bin ih bruoderen minen . unde ellente
den chinden muoter miner

68,10 Wande der ante huses dines az mih unde die itewizze dere uerwizzenten dir
uielen . sint geuallen uf mih

68,11 Unde ih bedacte in dere uasten sele mine unde getan worden ist ze itewizzen
mir

68,12 Vnde ih sazte gewant mini eine harrene unde getan . bin ih in in eine bispel
. sage

68,13 Wider mir redeten die der sazzen an der borte . unde ane mih salmrotten
die der trunchen den win .

68,14 Ih aue . ze ware gebet min zuo dir herro cit s . ist des wolelichentes got
In der menige barmherce . gnade dinere erhore mih in dere warheite heiles
dines

68,15 Vz errete mih uon dem horwe daz niht ih in gestechit werde . erlose mih
uon den die der hazzeten mih . unde uon den tieffen dere wazzere .

68,16 Nihne mih besoufe daz ungewittere diu heifte des wazzeres . noh ne
uersuelhe me der grunt . diu tieffe . noh ne gewe . beduinge uber mih
diu buzce munt ire

68,17 Erhore mih herro wande guotgern . wole enstich ist barmherce . gnade din
nah der menige . erbarmunge dinere erschowe ane mih

68,18 Unde daz iht dane cheres du antluzce din uone chinde dineme . wande ih
genotiget wirde slunige erhore mih

68,19 Ane denche sele miner unde erlose sie durh uiante mine errette mih
68,20 du weis itewizze minen unde schante . hoende mine unde erwirde mine
68,21 In bescowede . gesihte diner sint alle die der dreskent . notigent mih

itewiz erbitte . hat erbiten herce min unde wenicheite Vnde ih enthabete
geunfrowet wurde unde nihne was . unde der troeste unde nihne uande ih

68,22 Vnde gaben si in ezzen min die gallen . unde in durste minem trancten si
mih mit ezziche .

68,23 Werde disc ire uore in selben in einen strich unde in widerlon . widergelt
. unde in uerdruchunge . wirserunge . Uertunchelet werden ougen ire daz
iht si ne gesehen . unde

68,24 rucke ire ie unde ie geneige . gechrumbe .
68,25 Vz scute . giuz uf sie zorn dinen . unde tobeheit zornes dines geuahe .

begriffe sie
68,26 Werde buwede . wesen ire wuoste . unde in hutten . gezelten ire nihne si

der der in buwe
68,27 Wande den du troffen has geahtet habent si unde uber daz ser wunten

minere zuo getan habent si
68,28 zuo lege unreht uf unreht ire unde nihne in gen si in rehte dinem
68,29 Uertilget werden si uone buoche dere lebenten . unde mit den rehten nihne

werden si gescriben .
68,30 Ih bin arm unde sere genter . chlagenter heil din got enphie . hat

enphangen mih
68,31 Ih lobe noh namen den gotes mit sange unde michilliche inen in lobe
68,32 Vnde lichit noh gote uber chalb daz niuwele horn fure bringentiz . uz

schiubentiz unde die chlo
68,33 Sehen die armen unde frowen sih . suochit got unde lebet . gnisit sele

iuwer
68,34 Wande erhorte die armen der herro unde gebuntene sine nihne uersmahet

er
68,35 Loben in himile unde erda . mere unde elliu dei in in sint
68,36 Wande got heile getuot die warte unde gecimberet werdent die burge der

urgihte Unde ane buwent si da unde in erbe guinnint si sie
68,37 Vnde daz geslaehte scalche siner besizcit sie unde die minnent namen sinen

die buwent in ire

68,37a Wolewilligister . guotgernister herro erhore unsih in der warheite heilis
dines daz erratte uone dere unsubere dere sunten . wir garnen ane dem
buoche des libes

69,1 An den ente der girdliche in dere widerhugunge uone diu daz heil mih tet
der herro

69,2 o Got in helfe mine ane denche . herro ze helfenne mir ile . gahe .
69,3 Geschentet werden unde erfurhten die suochent sele mine
69,4 dane werden si gecheret hinteret unde erscamen sih die der wellent mir

ubeliu Vone gecheret werden si sa erscamente die der sprechent mir wole
wole wole wole

69,5 Vf springen unde frowen sih in dir alle die der suochent dih . unde sprechen
. “iemmer gemichilit werde der herro die der minnint heilsam din

69,6 Ih ze ware durftige unde arm bin o got hilf mir . Helfare min unde erlosare
min wis du herro daz iht du tuales . du sumes”

69,6a Der unerschaffenen helfe got ewiger Ze helfenne hiwiske dem digelichen
gaeher . iliger ingegen loufe daz uberwuntenen dere ubilen itewizzen mit
dinen allezane hilfen wir geuestenet werden .

70,1 salme dere chinde unde dere ereren geuangenen . uerherten . An dih herro
ih wartte nihne werde ih geschentet z en ewen

70,2 in rehte dinem erlose mih unde errette mih Neige ze mir ore din unde heile
mih

70,3 Wis mir in got einen schirmar unde in stat eine geuestenete daz heilen mih
du tuos . Wande ueste min unde zuofluht min bis du

70,4 Got min benim mih uone dere hant des suntaeres . unde uone dere hant
wider die e des tuonten unde des unrehten .

70,5 Wande du bis gedult min herro herro gedinge min uone iugente miner
70,6 In dir geuestinet bin ih uon dem buche . uone dem buche muoter miner

du bis beschirmare min Ane dih singunge min iemmer ane .
70,7 also ein bizeichen getan . worden bin ihmanigen . unde du helfaere starcher
70,8 Erfullet werde munt min mit lobe . daz ih singe ere dine in alleme tage

michile dine
70,9 Daz iht du werfes mih in dem cite des alteres so der abe nimit chraft min

nihne uerlazzes du mih
70,10 Wande sprachen . gesprochen habent uianteminemir . unde die der hutten

. hielten sele mine rat taten in ein
70,11 Sprechente . “got hat uerlazzen in aehtet . iaget unde uahet . in wande

nihne ist der der in errette .”
70,12 Got nihne enphirnit werdis du uone mir . got min in hilfe mine schowe .

widersih .
70,13 Geschentet werden unde erwerden . zegen die enziehente sele miner .

bedechet werden si mit scanten unde mit scame die der suochent ubeliu
mir

70,14 Ih aue iemmer ane gewarte . unde zuo wirfe uber alliz lob din
70,15 Munt min chundit reht din allen den tach heillih din Wande ih nihne

erchante die scrift . buhstabegunge in
70,16 gen ih in den gualt des herren . Herro ih erhuge rehtes dines eines

70,17 Got du leertes mih uone iugente miner . unde unze nu furechunde ih
wunter diniu

70,18 Unde unze in die alticheit unde daz alter got nihne uerlazzes du mih Vnze
ih gechunde arm . gualt . chraft dinen chunnescefte aller dere diu der
chumftich ist Gualticheit dine

70,19 unde reht din got unze an dei hohisten dei du getan has michillichiu o got
wer s . ist glih dir

70,20 Wie hebige du erzeigit has mir note . dresckunge manige unde ubile unde
becherter gelibhaftigotes du mih . unde uz den gussen dere erde aue sa
wider beleittes du braehte mih

70,21 Du manichualtetes michilcheit . herscaft grozliche dine unde becherter
getrosttes du . has du getrostet mih

70,22 Wande ouh ih uergihe dir in den uazzen des salmen warheite dine ih
salmrotte dir an der harphen o heilige des gotes liutes .

70,23 Frowent sih . spilent lefse mine suenne ih singe dir unde sele min die . du
wider chouftes . gechoufet has .

70,24 Halt iouh zunge min allen den tach ahtet . denchet reht din so geschentet
. geworren unde uorhtich erfurhtent werdent die der souchent ubeliu mir

70,24a Des hohen stuoles rihsaere urmariger du der die gewartenten ane dih
uerdamnet werden mit dere ewigen scante nihne doles erfulle bite wir
lefse unsere lobe mit dineme . unde in den unsih iemmer ane ahtungen
. denchungen dere guoten offenaere . chundaere uvben geruoches .

71,1 PSALMVS IN SALOMONEM
71,2 Got urteile . gerihte din deme chunige gib unde reht din deme sune des

chuniges erteilen . rihten liut dinen in dem rehte unde armen dine in dem
urteile . gerihte

71,3 Enphahen die berge fride deme liute unde die buohele daz reht
71,4 Er rihtet . erteilit die armen des liutes unde heile . gnesene tuot er dei chint

dere armen unde diemuotigit . genideret den harmscharare . leidigare .
71,5 Unde uolewonet er mit deme sunnen . unde uore dere maninne in

chunneschaft unde chunneschaft
71,6 Er nider uert . stigit also der regen in den scapaere . unde also trouf dei

trophicentiu triuffentiu uf die erde
71,7 Uf enrinnet in tagen sinen daz reht unde diu gnuhticheit gnuht des frides

unze dane genomen werde diu maninne .
71,8 Vnde er herset noh uone demmere unze an daz mere unde uon demwazzere

unze an die gemerchede des umberinges dere erdun
71,9 Vore im nider uallent die moere unde unfriunte sine die erde lechent
71,10 Die chunige des lantes unde der iselen gebe oppherent die chunige dere

arabiten unde des lantes gebe zuo fuorent
71,11 Vnde ane bettent in alle chunige . alle diete dienent ime .
71,12 Wande er erloste den armen uone dem gualtigen . unde den helflosen deme

nihne was helfare
71,13 Er entlibet dem armen unde dem helflosen unde die sele dere armen heile

. generne tuot er
71,14 Vone gesuochen unde uon unrehte erlediget er sele ire unde erwirdiclih

name ire s . ist uore ime

71,15 Unde lebet er unde wirdit gegeben imo uone golde des lantes . unde ane
betent uone ime selben allezane . allen den tach wolesprechent si imo .

71,16 Er wisit ein ueste an der erde uf den oberisten dere berge uber erhaben
wirdet er uber den berch wuocher sin unde bluent uon dere burge also daz
howe der erde

71,17 Si name sin wolegesaget in die werlte uore den sunnen uolewonet name sin
Unde wolegesprochen werdent in ime elliu diu geslaehte dere erde . alle
diete michillichint . erent . inen

71,18 Wolegesaget herrogot des liutes der der tuot wunderlichiu eine
71,19 Vnde wolegesaget name magenchrefte siner z en ewen unde erfullit wirdit

mit magenchrefte siner elliu diu erde werde werde
71,20 Abe gangen sint dei lob dauidis sunes
71,20a Namen dinen almahtiger got uore allen werlten wolegesageten ane ruoffe

wir bitente daz gediemuotgte deme harmscarare leidigare fride deme liute
unde reht geben . uerlihen du geruoches .

72,1 der salme dere samenunge . Owi wie guot des man sehenten got den die
der mit rehten sint hercen

72,2 Mine aue uile nah beweget sint fuozze uile nah uz gebreitet sint genge mine
72,3 Wande ih antte uber die unrehten . den fride dere suntare sehenter .
72,4 Wande nihne ist zuouersiht tode ire unde diu ueste in slage ire
72,5 In dere arbeite dere liute nihne sint si . unde mit den mennisken nihne

werdent si geuillit . ane geslagen
72,6 Uone diu behabite sie diu ubermuot . bedechit sint si mit unrehte unde

unguote ire
72,7 Fure gie also uone dem spinte unreht ire si fuoren . sint geuaren in den

willen . in die liebe des hercen
72,8 Si dahten . habent gedaht unde redeten . habent geredet die ubile unreht

an deme hohen sprachen si . habent si gesprochen .
72,9 Si sazten . si legten in den himil munt ire . unde zunge ire uber fuor an der

erde
72,10 Vone diu wirdit becheret liut min dirre unde tage uolle werdent funden an

in
72,11 Vnde si sprachen . “wie . ze welher wis weiz got?” unde ob ist gewizzene

in dem hohen
72,12 Sehe nu die selben suntaere unde gnuhsamente in dere werlte habent

behabet . erworuen die rihtuome
72,13 Unde ih sprah . “greht ane sache han ih grehthaftiget herce min unde

duoch unter den unsculdigen hente mine .
72,14 Vnde ih was geuillet . an geslagen allen den tach . unde chestigunge min

an den morgenen . uorliehten .”
72,15 Ob ih sprah ih sage . zele so sehe nu die chunniscaft . diet . chinde dinere

han ih uerchorn . uerworfen .
72,16 Vnde waente ih . ih ahtote daz ih iz erchante . wesse daz arbeite ist uore

mir
72,17 Vnze ih ine ge in daz heilic hus . tuom gotes . unde ih entste iz in iungisten

. lezcisten ire

72,18 Aue iedoh durh die unchuste gesaztes du in du nider wurfe sie do si uf
erburt wurden

72,19 ze welher wis . wie getanwurden si in die uereinode in allen gahen erwurden
. zegiengen si si wurden uerlorn durh unreht ire

72,20 Also ein troum dere uf steenten . herro in burge diner bilide . glihnusside
der selben ze nihte bringes du

72,21 Wande enzunttet . enbrennet ist herce min unde lanchen mine uerwehslet
sint

72,22 unde ih ze nihte braht . uerderbet bin unde ih ne wesse is niht .
72,23 Also ein uihe getan bin ih mit dir unde ih iemmer ane mit dir .
72,24 du habetes hant zeswen mine . unde in willen dinem beleittes du mih .

unde mit eren enphienge du mih
72,25 Waz greht mir ist in dem himile . unde uone dir waz wolte ih uf die erde?
72,26 zegangen ist lih min unde herce min got hercen mines . unde teil min got

z en ewen
72,27 Wande sehe nu die der enphirnent sih uone dir uerlorn werdent du has

uerlorn allen den der der huoret uone dir
72,28 Mir aue zuo haften gote guot ist sezcen legen an deme herren gote gedingen

. zuouersiht mine Daz ih chunde alle bridie dine in den porten dere tohter
des berges . Hierusalem

72,28a Tuo unsih herro dir gedihtichlichen zuo haften . ane dih alle die chraft
zuouersiht unserre stecchen . heften daz wir garnen lob diniu in porten
den ewichlichen chunden

73,1 Dere uernunste dere samenunge Vmbe waz . Ze wiu got furder gestozzen
has du an den ente erzornet ist heizmuot din uber dei schaf weide diner .

73,2 Gehuctich wis du samenunge . dinere die du besezzen has uon anegenge
Du erledigtes gerte erbes dines . der berch dere warte in dem du buwetes
in imo

73,3 Vf heue hant dine an ubermuote ire an den ente o wie hebigiu geubellichet
hat der uiant an dem heiligen .

73,4 Vnde geguotlichiten . ruomten sih die der hazzeten dih inmitten dulde
diner Si sazten zeichin ire ze zeichine .

73,5 unde nihne erchante si also in der uzuerte uber den obersten Also in dem
walde dere holzere mit den acchesen

73,6 uz sluogen si ture sine in daz selbe in der acches unde dere dehslen nider
wurfen si sie

73,7 Si zuntten . branten mit fiure heilichtuom din an der erde bewullen si daz
gecelt namen dines

73,8 Si sprachen in hercen ire chunneschaft ire insamit . “ruowen tuo wir alle
tage die dult gotes uon der erde”

73,9 Zeichin unseriu nihne habe wir gesehen . ia nihne ist er wihssage unde
unsih nihne erchennet er furder . hinnenfure . mere . ofter .

73,10 Vnze ware o got itewizzet der unfriunt reizcit . zenet der widerwarte namen
dinen an den ente .

73,11 Vmbe waz dane cheres du hant dine unde zeswen dine uz mitten buosine
dineme an den ente?

73,12 Got aue chunich unser uore den werlten . geworhte . hat geworht heil
inmitten der erde

73,13 Du has geuestinet in chrefte diner daz mere . du has zesamene gedrosken
dei houbet dere trachen in den wazzeren .

73,14 Du has zesamene gebrochen dei houbet des trachen du gaebe in ein ezzen
den liuten dere more

73,15 Du zebraeche die brunnen unde die bache . du betruchentes die ahe .
73,16 Din ist der tach . unde din ist diu naht . du zimbertes . du has gemachet

den morgenrot unde den sunnen .
73,17 Du taete . machetes alle die gemerchede der erde . den sumer . unde

langezzen du gebildetes . bechleimtes sie
73,18 Gehuctich wis du des der uiant unfriunt itewizzite dem herren . unde liut

der unwizcige . reizcite namen dinen .
73,19 Daz iht du gebes den tieren sele die ueriehente dir unde sele armen dinere

daz iht du uergezzes an den ente
73,20 Ersih . erscowe an hantueste . wizzentuom dinen . wande erfullet si sint

die der uertunchelet sint der erde . den huseren dere unrehte
73,21 Daz iht dane gecheret werde der diemuotige getan geschanter der arme

unde der helflose lobent namen dinen
73,22 Stand uf got erteile . rihte sache dine gehuctich wis du itewizze dinere .

dere die der uone dem unwicigen sint allen den tach
73,23 Daz iht du uergezzes die stimme unfriunte . uiante diner ubermuot ire die

dih hazzeten uf stigit allizane . ie unde ie . iemmer ane .
73,23a Scephaere allere gescephede herro uore allen werlten chunich ewiger .

gehuge chunteres dines den mit uzgiezzunge bluotes des eigenen erlostes .
erloeset has . iouh allere dih suochenten . die stimme gnadigter erhore .

74,1 An den ente daz iht du uerwertes . zebreches salme dere samenunge des
sanges

74,2 Wir ueriehen noh dir got wir ueriehen noh unde laden . ane ruoffen noh
namen dinen Wir sagen . celen noh wunterlih diniu .

74,3 si ih enphahe noh daz cit ih diu reht erteile ih . rihte ih noh
74,4 Fluzzich worden ist diu erda . unde zeflozzen alle die der buwent . uf ire .

ih han geuestinet uestinete siule ire
74,5 Ih sprah den unrehten . ir ne wellet unrehte tuon . unde den missetuonten

nihne wellet hohen . erheuen daz horn
74,6 Nihne wellet erheuen . uf starcen in die hohe horn iuwer nihne wellet reden

wider got daz unreht
74,7 Wande noh uon ostent noh uone westert noh uone den wuosten bergen . s

. maget ir entrinnen . oder daz gerihte enphliehen .
74,8 wande got urteilare . rihtare ist Den nideret er . unde den hohet er
74,9 wande der chelih in hant des herren wines des luteren uoller gemisctem

Vnde neigte er uz deme in daz aue iedoh hephe sin nihne ist uz eritelet sie
trinchent alle die suntaere der erde

74,10 Ih aue chunde in die werlt ih singe gote des unterscuphares .
74,11 Unde elliu dei horn dere suntaere zebrich ih unde gehohet werdent dei horn

des rehten

74,11a Hirte der guote du der durh dere toetlichen scaffe urloesunge scuofe dere
martire namen dinen flegliche ane ruoffe wir . daz unsih uf die siule dere
wihsheite gestatigte . des sibenbildigen geistes heilgmachunge geuestenes
.

75,1 An den ente in den loben der salme dere samenunge daz sanch ze den
rihtenten

75,2 Chunt s . ist in dere iudeschefte got in dem got sehentem michil s . ist
name sin

75,3 Vnde getan ist in fride stat sin unde buwunge . wesen sin in der warte
75,4 Da zebrah er die gualte . chrefte . dere bogen . den schilt . daz suert unde

daz wich .
75,5 Erliuhtenter du wunderliche uone bergen den ewigen
75,6 getruobet sint alle unwicige in dem hercen Si slieffen slaf ire unde niht ne

funden alle man rihtuome in hanten ire
75,7 Vone rafsunge dinere got des liutes entsuebeten . slaffeten die der uf fuoren

dei rhos
75,8 Du egeslih . bis . unde wer widerstet dir . uone dannen zorn din
75,9 Vone himile gehoret has du getan . taete du daz urteil . diu erde erbibente

unde ruwete
75,10 Do der uf stuonte in dem urteile got daz heile er taete alle die mitiwaeren

dere erde
75,11 Wande gedanch des mennisken uergihit dir . unde die aleibe dere gedaehte

tach dult tuont dir
75,12 Entheizzet unde leistet herren gote iuweren ir alle ir der in umbeuerte siner

zuo bringit die gebe Deme egeslichin
75,13 unde deme der der nimit den geist dere fursten deme egeslichen da mite

den chunigen dere erde
75,13a Den gedanchen dih ueriehenten den frumen uerlih . gib egeslih got

daz uone bergen den ewigen wir erliuhte suenne urstente diner ere wir
enphahen des chumftigen urteiles honden . wir darben .

76,1 An den ente umbe den uber springenten .
76,2 Mit stimme miner zuo dem herren ih rief mit stimme miner zuo gote unde

ane dahte er mir
76,3 An dem tage note . drescunge miner got ersuohte ih mit hanten minen in

der naht ingegen imo unde nihne bin ih besuichen . betrogen Verwiderte
getrostet werden sele min

76,4 gehuctich was ih gotes unde geliebet bin ih unde geovbit . getriben bin ih
. unde erwart . zegie geist min

76,5 Fure uiengen die wahte ougen miniu getruobet bin ih unde nihne han ih
geredet

76,6 Ih dahte tage die alten unde iar dei ewigen in dem muote ih hete
76,7 Vnde gedahte des nahtes mit hercen minem unde wart geovbit . gewenet

unde suberte . ersuohte geist minen .
76,8 Wie denne z en ewen uerwirfit got unde nihne zuo leget er daz er gehuldiger

. gnadiger si ienoh .

76,9 Oder an den ente barmherce sine abe slehet er uone chunneschefte in
chunneschaft .

76,10 Oder uergizzit erbarmen got oder behabet er in zorne sinem barmherce sine
76,11 Vnde sprah ih . nu han ih begunnen . diu uerwantlunge s . ist dere zeswen

des hohen .
76,12 Gehuctich ih was dere werche des herren . wande ih gehuctic wise uone

anegenge wuntere dinere
76,13 Vnde denche . ahte ih in allen werchen dinen . unde in beuindnussiden

dinen geovbit . getriben wirde ih .
76,14 Got in heiligen weg din wer got michil also got unser
76,15 du bis . got du der tuos wunterlichiu Chunde taete du in den liuten tugent

. chraft dine
76,16 du erledegetes in arme dinem liute dinen dei chint iacobes unde iosebes
76,17 Sahen dih dei wazzer got sahen dih dei wazzer unde uorhten unde getruobet

wurden die wage . gusse
76,18 diu menige des lutes dere wazzere stimme gaben die wolchen . Vnde ze

ware strale . scoz dine uber uarent
76,19 stimma doneres dines in dem rade Erschinen . erliehten bleckezunge

lohozunge dine dem umberinge beweget wart si unde erbibenete diu erda
76,20 In dem mere wech din unde stige dine in wazzeren manigen unde spore

diniu nihne erchennet werdent
76,21 Du beleittes also dei scaf liut dinen in hente dere gebruodere .
76,21a Wuntere allere wurchaere unmazziger du der wilen dei wazzer in gesihte

diner ge da nah in die wine wanteltes dih diemuotlichen wir beweinen .
flegen daz enphangnere dere stimme ruoffes unseres barmherce uns die
niemmer du ueragezles . uergizzis uerlihes

77,1 dere uernunste dere samenunge . zuo denchet liut min e mine neiget . ore
iuwer in wort mundes mines

77,2 Ih uf tuon in den bispellen munt minen ih rede die fursezcunge uon
anegenge

77,3 Wie hebigiu wir horten . unde erchanten dei unde uatere unsere sagten .
zalten uns

77,4 Nihne sint si uerholn . getougenet uone chinden ire in chunneschefte der
anderen Sagente . zelente lob des herren unde tugende sine unde wunter
siniu dei er tet

77,5 Vnde er erchucte daz urchunde in dem liute . unde die e sazt er in dem gotes
liute Wie hebigiu er enbot uateren unseren chundiu tuon dei chinden ire

77,6 daz si erchenne chunneschaft diu andere dei chint die der geborn werdent
unde uf erstent unde sagent . zelent si chinden ire

77,7 Daz si sezcen an gote gedingen ire unde nihne uergezzen werche dere gotes
. unde inbot siniu ersuochen . eruorsken .

77,8 Daz iht si werden also uatere ire chunneschaft ein ubeliu . bosiu unde
harwentiu . leidgentiu . reizcentiu . Chunneschaft diu der nihne gerihte
herce ire unde nihne ist gloubet . beuolhen mit gote geist ire

77,9 Chint denente . spannente unde sentente . schiezzente den bogen becheret
wurden si ane dem tage des wiges

77,10 Nihne behuotten si hantueste die gotes . unde in e siner ne wolten si gen

77,11 Vnde uergazzen woletaete . guottaete siner unde wuntere siner dei er zeicte
in

77,12 Vore uateren ire tet er wunter an der erde des landes . an dem uelde des
diemuotigen inbotes .

77,13 Er unter zarte . brah daz mere unde durh leitte sie unde statte . sazte diu
wazzer also in einen balch . buterih

77,14 Unde er beleitte sie in dem wolchen des tages . unde alle die naht in dere
erliuhtunge des fiures

77,15 Er unterbrah den stein in dere wuoste . unde wazzerte trancte sie also in
wage . gusse michiler

77,16 Vnde er uz leitte daz wazzer uon dem steine . unde beleitte also die bache .
diu wazzer

77,17 Vnde zuo gesazten si ienoh sunten ime . in zorn wachten si den hohen in
dem unwazzeruollen . daz ist da des wazzeres nihne was in der truchene .
in der durre .

77,18 Vnde bechorten . uersuohten got in hercen ire daz si baeten ezzen selen .
liben ire

77,19 Vnde ubillichen redenten si uone gote . si sprachen wie denne mach got
garwen . gerehten den tisc in der wuoste?

77,20 Wande er traf . sluoch den stein unde fluzzen diu wazzer . unde die bache
ane undeten . Wie denne ouh daz brot er mege geben oder gerehten den
tisc liute sineme .

77,21 Vone diu horte iz der herro unde uf schob iz . unde daz fiur enzuntet wart
in den werltlichen . unde der zorn uf fuor in den geistlichen .

77,22 Wande nihne gloubten si ane gote noh ne gewartten . uersahen sih in heile
sinem

77,23 Unde er inbot den wolchen ennen obene . unde die ture des himilis uf tet
er

77,24 Vnde regente in daz himilbrot ze ezzene unde brot des himilis gab er in
77,25 Brot dere engile az der menniske . ezzen sante er in in dere gnuhticheit
77,26 Er fuorte . er brahte den sunderwint uone himile . unde in leitte in chrefte

siner den sitwesterwint
77,27 Vnde regente uf also den molten . stoub diu fleise . unde also den griez des

meres gefugele dei geuiderten .
77,28 Vnde uielen si inmitten herebergen ire umbe gezelt ire
77,29 Vnde azzen si unde gesatet wurden harte unde girde ire zuo braht er in
77,30 nihne wurden si ueruntriuwet uone girde ire Dennoh ezzen ire waren in

munde dere selben
77,31 unde zorn gotes fuor . uber sie Vnde sluoch ueizten die ire unde die

erweleten des liutes geirte er . daz si den anderen iht frum mohten sin .
deweder mit rate . oder mit gebete

77,32 An allen den sunten si ienoh . unde nihne gloubeten si an wunteren sinen
77,33 Vnde ab namen . zegiengen in uppicheite tage ire unde iar ire mit gahunge

ilunge
77,34 Do ersluoge sie suohten si . uordereten inen unde widere cherten unde in

der frue chomen si zuoz ime
77,35 Vnde wider erhuocten wande got helfaere ist ire unde got der hohe urlosare

ire ist

77,36 Unde liebten . minneten in in munde ire . unde mit zungen ire lugen si
ime

77,37 Herce aue dere selben nihne was rehtiz mit ime noh getriuwe gehabete sint
si in wizzentuome sineme

77,38 Er selbe aue ist barmherce unde gnadich wirdet er sunten ire unde nihne
zefuoret er sie Vnde gnuhsamete daz er uone cherte zorn sinen unde nihne
zuntte er allen zorn sinen

77,39 Unde erhucte er wande fleisc si sint geist ein uarenter unde niht wider
uarenter

77,40 Wie ofte si gebitterten . erbalgten inen in dere wuoste in zorn gehazten .
geneizten inen in unwazzeruolle .

77,41 Unde bechereten sih unde bechorten . uersuohten got unde den heiligen
des liutes gebitterten . leidigten si

77,42 Nihne gehocten si hente siner an dem tage da er erledigte sie uon dere hant
des notigenten . drescenten

77,43 Also er sazte in deme lante zeichen siniu . unde bizeichen bouchen siniu
an dem uelde des diemuotigen inbotes .

77,44 Unde er becherte in bluot wazzer ire unde regene ire daz si iht trunchen
77,45 Er sante an sie die huntesfliugen unde az si sie unde chroten unde zefuorte

sie
77,46 Vnde gab dem schimbele wuocher ire unde arbeite ire dem houscrichen .
77,47 Vnde sluoch in dem hagele wingarten ire unde mulboume ire in deme riffen

.
77,48 Vnde gab dem hagele . schiure uihe ire unde besezzunge . eigen ire dem

fiure
77,49 Er sante an sie zorn unwirdiske . erbolgenusse siner . unwirdiske unde zorn

unde not . dreskunge ansentunge durh engile die ubilen
77,50 Wech tet . er dem stige zornes sines . unde nihne entleib er uone tode selen

ire unde uihe ire in dem tode besparte er
77,51 Vnde er sluoch allez eristegeborniz an der erda egiptilandes . dei hiurigen

allere arbeiten ire in den gezelten chames afterchomen .
77,52 Vnde nam also dei scaf liut sinen unde uolleitte sie also ein chunter in dere

wuoste
77,53 Unde beleitte sie in gedingen unde nihne uorhten si unde unfriunte ire

bedacte daz mere .
77,54 Vnde in leitte sie an den berch heilichtuomes sines . an den berch den der

guan zeswa sin Vnde uz warf uon antluzce ire die diete unde mit lozze teilte
er in die erde mit an deme seile dere schidunge . teilunge .

77,55 Unde buwen tet . hiez er in gecelten . herebergen ire dei geslahte israhelis
77,56 Vnde bechorten . uersuohten si unde gebitterten . geleidgten got den hohen

unde urchunde siniu nihne behuotten si .
77,57 Vnde uone cherten sih unde nihne behielten daz gedinge . wette al ze der

wis so uatere ire . becheret wurden si in bogen bosen . ubilen .
77,58 In zorn gehazten si inen in buohlen ire unde in abegoteren . in ergabenen

ire ze hazze . ze anten inen reizten si . uorderten si .
77,59 Horte got unde uerwarf unde ze nihte brahte er harte den liut .
77,60 Vnde furder stiez daz gezelt der stete gezelt . hutte sin da er buwete in den

liuten

77,61 Vnde uerselte . gab in uanchnusse . in uerherede tugent . chraft ire unde
schone . erliche ire in die hente des uiantes

77,62 Vnde besparte in dem suerte liut sinen unde erbe sin uerwarf . uersmahte
er .

77,63 Iungelinge ire fraz daz fiur . unde magede ire nihne sint bechlaget . oder
chlagten niht .

77,64 Ewarte ire in dem suerte geuielen unde witewen ire nihne wurden beweinet
77,65 Vnde erwechit wart also ein slaffenter der herro also ein gualtiger

ertrunchuner uon dem wine .
77,66 Vnde sluoch . traf uiente sine an dei hinterteil itewiz den ewigen gab er in
77,67 Vnde furder stiez er daz gecelt iosebes unde daz geslaehte effremes nihne

welete er
77,68 Halt er erwelete daz geslahte iudes . den berch dere warte den er liebte .

minnete
77,69 Vnde zimberte also der einhurne heilichtuom sin an der erde die er

gruntueste an die werlte
77,70 Vnde erwelete er scalch chneht sinen . unde nam . uf erhuob in uon

chorteren dere scaffe . uone der nahuolge dere scaffe . suangerenten .
berenten nam er inen

77,71 Fuoren . Weiden scalch sinen unde erbe sin
77,72 Vnde fuoret er sie in unsculdicheite hercen sines unde in den uernunsten

hente siner beleitte er sie
77,72a Wider mache labe unsih himilbrotes des geistlichen mit libnare . fuore o

du richister gebaere . uerlihaere almahtiger got daz in dem sinne hante
dinere wir gerihte wir garnen uf dem berge mit diner guunnenem zeswen
guotlichen . geret werden .

